
1.

Li bajarê Hambûrgê maldarekî dewlemend dima.

Sê ewledê wî hebûn. Kurê mezin çû ordîyê qulix

bike. Û çaxê ku bû şer, frantsûza ew kuştin. Kurê

duda dest bi hînbûnê kir, nexweş ket, heynesî mir.

Ma tenê kurê tewrî çûk. Navê wî Robînzon bû. Dê û

bavê wî gelekî ji kurê paşin hiz dikirin, ji ronaya çevê

xwe zêdetir lê dinhêrîn û gelekî jî rûdabûn wî. Ro-

bînzon nedixast hîn bive, ewan jî ne dixast zorê bidin

Robînzon, ewî çi dixast usa jî bi xastina xwe dikir.

Robînzonê çûçik mezin bû, diha hîjde salî bû, dê

û bav nizanibûn çewa bikin, bidin ser çi sinetî. Bavê

dixast bike tucar, lê Robînzon digot, "ez tucarîyê

naxwazim, ez dixwazim terkeselatî welatên dûrbim,

rêwîtîyê bikim".

Lê bavê nedihîşt, digot wekî tu hela ewqasî ne

aqilî ,wekî rêwîtîya dûr bikî.

Dê jî gunê xwe li ewledê xwe danî û digot, "ewledê

minî delalî, axir tê çewa herî welatê xerîb, wan dera

kê te xweyke, gelo qe gunê te bi dê û bavê te naye '.

Carekê Robînzon çû kêleka berê seyrangê û li

wêderê pizmamekî xwe dît. Pizmamê wî kurê sefî-

neçî bû. Ew bi bavê xwera diçû Londonê, bajarê

Anglîyayî wetanî. Pizmam ji Robînzonra got:

- Tu dixazî were bi mera, em herine Londonê. Lê

gerek ew bera mezinra derbaz bûna, ya ku nav dibû

bera Gêrmanîyê.



Robînzon wa cavda:

- Ezê bi dilê eşq bihatama, lê dê û bavê min

nahêlin.

- Axir tu seba çi ditirsî? Emê zûtirkê vegerin û

tê malê gilîkî, wekî tu kuda çûyî û te çi dît, - cav da

pizmam.

- Axir ez çawa bêm, wekî perê min tune, - weki-

land Robînzon.

- Seva wê yekê mitala meke, ezê pera bidim te.

Robînzon duşurmîş bû, duşurmîş bû û got:

- Pak, ezê bi tera bêm.

Rojtira dinê Robînzon sivê zû rabû, kincê xwe

wergirt û li gemîyê rûnişt, ew bi rêketin. Pizmam

hukum kir ser xulamê xwe, wekî here ji dê û bavê

Robînzonra bêje, ku ew qedera sê hevtîya çûne Lon-

donê. Çaxê ku ew êpêce ji lêva berê dûr ketin, qu-

mandarê sefînê hukum kir şeş cara topê agir kin.

Robînzon gelekî şa bû, wekî diçe rêwîtîyê. Roj gelekî

xweş bû, wana serbest li rûyê berê sovayî dikirin.

Roja dinê ew derbazî bera tewre mezin bûn.

Robînzon ecêv mayî dima, wekî ji berê û ezmîn

zêdetir tiştekî dinê xwanê nake.

Roja sisya bê hesab ba rabû, şîrqîn kete ezmîn,

birûsk veda ewra û ezmana, bû bobelîsk, hemînk ba-

ranê bi bêjinga dihate xarê.

Matrosa çi diketin ber wana pê digirtin, yanê na

bê û bobelîskê wê ew gulolî berê kirana. Yê ku li ser



gemîyê bûn, tirsyan, ji wana tirê gemîyê niqoyî berê

dibe.

Robînzon jî tirsîya, ji wî tirê ewe hema wê lezê

ewê bimire. Ewî dest bi girî kir û got:

- Dê û bavê ezîz, hûn îda min nabînin. Axir ez

çira hatim?

Lê ba çiqas diçû, ewqas gurr dibû. Kerkonkê ge-

mîyê qelişîn ji dest bê û pêjda çûyîn jî ne dibû. Binê

gemîyê jî qul bû, avê hulkumî hundurê gemîyê kir:

"Vê gavê em diha undane", - wekiland hemîya. Gava

ku Robînzon eva xebera han bihîst cî bi cî nola cen-

dekekî xwe avît erdê, gişka dest pê kir av ji gemîyê

rêtin, wekî gemî batmîş nebe. Zetîyakî ji Robînzonra

got:

- Tu çira velezîyayî, tu navînî, wekî gişk dixebi-

tin? Ruhê me çû hingî me av rêt.

Robînzon ancax rabû şipê, destpê kir ewî jî av

êt. Wê çaxê qumandarê sefînê hukum kir, wekî topa

agirkin, ew duşurmîş bû, wekî dive li doranê nêzîk

gemî hebin, dengê topa bibihîsin û bêne hewarîyê.

Gava ku Robînzon dengê topa bihîst, ji wî tirê ge-

mîyê yekser hûr dibe û cara din terp xwe avît erdê,

nola meyta dirêjbû. Lê wana çiqas av ji gemîyê dirêt,

ducara ewqas av tijî dibû. Ji gişka tirê gemî batinî bin

berê dibe û despêkirin top û boçkê zexîra xarinê û

tiştê mayîn avîtin berê, wekî gemî sivik bive.

Nêzîk sobayî dikir gemîke başqe, gava ku qu-

mandarê wê gemîyê bihîst dengê topa, qeyîkike me-

zin şand hewarîyê, lê ew qeyîk nikaribû nêzîkî wê

gemîyê be, ya ku Robînzon têdabû. Ancax bi zorekê

du bele ji qeyîkê şirît avîtine gemîya Robînzon têda.

Merîyê ku li ser gemîyê bûn, bi teherekî şirît girtin û

bi wî teherî qeyîk kaşî cem gemîyê kirin.

Gişka dest pêkir ji gemîyê peyayî qeyîkê bûn, Ro-

bînzon jî peya kirin di hundur qeyîkêda nav xweda

cî kirin, çima ku ew nehiş ketibû, ewî tişt fem nedikr,

nizanbû çi li dora wî diqewume. Ewê qeyîkê ew gişk

silamet xilas kirin gîhandin wê gemîyê û ew gelekî şa

bûn, wekî )\ mirinê xilas bûn.

Çaxê ku gihîştine Londonê, Robînzon çû bivîne,

çika bajarê ku hatine, çi bajare. Çaxê ku birçî bû, hate

cem qumandarê gemîyê fîravînê, wê çaxê qumandar

ji Robînzon pirsî, tu çira hatî Londonê, şuxulê te

heye, yanê bavê te tu şandî.

- Robînzon cab da.

- Şuxulê min li vira tune, ez ji bavê xwe dizî hatime

vira. Qumandarê gemîyê li Robînzon hêrs bû, pêra kire

şer.

Robînzon, te neçê kirye, tu ji bavê xwe revîyî. Ve-

gere Hambûrgê û ji bavê xwe hîvî bike, wekî te bi-

baxşîne.

Qumandarê gemîyê pere dane wî.

- Robînzon çû sikana sefîna, cîyê ku gemî lê dise-

kinin û duşurmîş bû: "Gelo niha ez li ber çevê bavê



xwe çewa xwanê dikim?

Ewî ji merîkî pirsî, gelo tu gemî diçine bajarê

Hambûrgê, merî cav da, wekî na, tu gemîyê herine

Hambûrgê tunene".

Ew merî qumandarê gemîyê bû û ewê zûtirekê

ber bi Givînêyayê - Afrîkayê rê keta.

Robînzon jê pirsî:

- Lê tu kuda diçî?

- Ez diçime cîkî dûr Afrîkayê. Li wêderê welatek

heye jêra Givînêya divêjin. Li wêderê jî îsanet dijî.

- Dûre ew welat?

- Dûre. Duxazî bi minra were.

- Perê min tune.

- Ezê pera bidim te. Bi wan pera tu birreka, balta,

kêra û şûşê reng-rengî bistîne, bona stendinê ez ji te

pera hilnadim.

- Ew tiştê ku tu divêjî seva çi bistînim?

- Bistîne. Nêgir derheqa wanda tiştekî nizanin,

hela çevê wan bi tiştê usa neketye. Bona wana nêgirê

gelek zêr û hestyê fîl bidin te.

- Hestyê fîl bona çîye?

- Hestyê fîl gelekî çîle qerqaşe, bona wê yekê jî

qîmetekî rind didinê.

- Baş ezê bi tera bêm, - wekiland Robînzon.

Li gemîyê rûniştin û bi rê ketin.

Ewgelekî bi rê çûn ûgihîştinwelatekî. Robînzonpirsî:

- Eva çi welate?



Qumandarê gemyê cavda:

- Ada Madêrayêye. Li wêderê ji tirya şeravê çê

dikin, ya ku madêrya tê nav kirinê. Li wêderê bilbil jî

hene, zef baş distirên.

- Gelo nabe ez herme wê ada Madêryayê? - Pirsî

Robînzon.

- Tu karî herî bigerî, çima ku ezê li vêderê gemîya

xwe pîne kim çê kim.

Merîyê di hundur gemîyêda gişk derketin lêva

berê û Robînzon jî çû adê seyrangê. Li wêderê gelek

tirî dighîştin. Robînzon gelek tirî xarin, ancax di bin

zikê xweda vegerya gemîyê.

Xweyê gemîyê ji Robînzonra got:

- Robînzon, tu çiqas dixwazî here bigere, ezê hela

gemîyê çê kim, emê gelekî egile bin.

Robînzon ji sê roja mayînê li wêderê eciz bû.

Çû lêva berê seyrangê, li wêderê ewî dît gemîk

rast berbi lêva berê tê. Çaxê ku gemî hate nêzîk. Ro-

bînzon nêzîkî xweyê gemîyê bû û jê pirsî:

- Hûn kuda diçin?

- Em diçine Birazîlyayê, - cav da xweyê gemîyê.

- Çi, Birazîlya?

- Ji vêderê gelekî dûre Amêrîkayê. Li wêderê me-

rivê beyanî dijîn, gelek zêrê nehelandî û kevrê qîmetî

li cem wan, welatê wanda hene.

- Min jî bi xwera hilîne.

- Çi heye, kerem ke, em herin.

Ew bi rê ketin.

Pênc roja ew serbest, fireqet rê çûn, paşê bû bo-

belîsk, ba rabû. Şeş roja li ser hev bagera bê bû, xweyê

gemîyê nizanbû bê gemîya wî li kî alî birîye.

Rojekê, berbanga sibê gişka bi hevra kire qîrîn:

"Welat- welat". Welatekî xuyane dikir".

Gava ku eva pirsa wekilandin, gemî li kevir ket,

binî qul bû û av tijî hundur bû.

Gişka dest bi girî kir, girîyan, kirine qîreqîr, vî-

yalî wîalî revîn û nizanbûn çi bikirana. Paşê qeyîke-

ke mezin peya kirin, û gişk tijî hundurê qeyîkê bûn,

berê xwe dan lêva berê. Lê hundurê gemya mezin

tijî av dibû. Nişkêva pêleke berê mezin li qeyîkê xist.

Qeyîk deverû kir, merîyê têda tijî hundurê berê bûn,

qe nikaribûn dengê xwe jî bikin.

2.

Temam xeniqîn, tenê pêla Robînzon derxist kê-

leka berê. Ew wedekî gumreh nola meyta li ber devê

berê ketibû. Çaxê ku çevê xwe vekir, dît, wekî tenêye

kes li dorê tune, gişk xeniqîne, gemî jî daniqîlîye bin

berê. Ewî heyfa xwe gelekî bi hevalê xwe anî, wekî

xeniqîne, rûnişt ji xwe û hala girya. Paşê rabû çû wî

welatê, ku lê qesidîye, çika çi welate.

Çû çi bivîne? Ne mal û avayî, ne jî nan li wî welatî

şîn bûye, ji tirsa veciniqî, ricifî.

Rûnişt û mitale kir: "Yeke vê gavê ezê ji birçîbûnê

bimirim. Diqewume li vêderê debê beyanî hebin, wê

min buxun". Ewî dîsa dest bi girî kir, girya. Paşê ewî

xwest razê, lezek serê xwe dayne, lê nexwest ji tirsa

li erdê razê, terewilê wîya bûxûn, bona wê yekê hil-

kişya ser serê darekê cîyê xwe di orta du çiqilada çê

kir û raza.

Di xewna xweda ewî dît, wekî give li male, dê û

bav digirîn, gelekî ketine, jar bûne, ew jî girya û niş-

kêva kire qîrîn: "Ez li virim". Gava ku kire qîrîn ser

kêlekê welgerya, bû terpîna wî, ji serê darê ket.

Dar gelekî bilind nîbû û di binîda jî gîha qalin şîn

bûbû. Loma jî Robînzon gelekî neêşya.

Ew gelekî birçîbû, roja dûda bû wekî tiştek

nexaribû.

Dîsa dest bi girî kir, xwe deverya avîte erdê û gir-

ya: "Çira ez nexeniqîm, yeke ezê ji birçîbûnê bimirim".

Ew berbi lêva berê çû, li wêderê rastî gele guh-

mesîya hat. Robînzon yek ji wana bi kêvir şkênand

cêriband tem bike. Guhmesî li Robînzon xweş hat,

rastîyê ewe bi temin. Ewî xwar û têr bû, Ji têr xwarinê

şûnda, çû rastî kanîkê hat, ava xwe jî têr xwar.

Gava ku êvar hat, ew ricifî, ji tirsa cardin dest bi girî

kir, kete mitala: "Yeke ez ji birçîbûnê nemirim, lê meri-

vê beyanî wê bên min bukujin". Robînzon hilkişya serê

darê, bi qayîşa xwe, xwe hişk bi darêva girêda û raza.

Sibê rabû, ji darê darekî destayî rind hilqetand û

çû hilkşîya serê çîyakî bilind, wekî binhêre çika merî

yanê gund xwanê nakin? Li çar alîyê xwe nihêrî, dît,

wekî ew li ada berêye, çar û çarnikalê wî bere.

Ade pir mezinbû, lê li ser wê ne bajar hebûn, ne

jî gund, tenê çîya, mêşe, gelî, geboz bûn, wekî din

tiştek tunebû. Robînzon kete mitala, wekî çewa bike

ji xwera holikekê çêke: ne baltê wî hebû, ne jî birreka

wî. Duşurmîş bû, duşurmîş bû, dît wekî nola darê

me bîyê darêd usa ter hene. Gelekî şa bû û got: - Ezê

binê wan dara bi destê xwe bikolim dara rakim û

sûrê çêkim, diha xanê nake, wekî ez li vêderê dijîm.

Gava ku ewî binê dara kola, dît wekî li quntara çîyê

mixarek heye, devê wê notila devê şkevta tenge. Wekî

merra wî hebûya, ewî karibû li wêderê ji xwera koxi-

kek çêkira, ewî bi desta dar rakirin û li dora wê mixarê

nikandin. Lê wê adê sal donzde meh germ bû, zivistan

tunebû.

Ew westîya, qasekê rûnişt rehet bive, dengê xu-

şexuşekê kete guh, Robînzon rabû çû dît, wekî xu-

şexuşa kanîyêye. Robînzon şa bû. "Çi tiştekî başe

kanî nêzîke". Sivê heta êvarê ewî dar radikirin li ber

derê mixarê dinikand û êvarê hilkşîya serê darê, xwe

bi çiqlê darêva girêda û raza.

Sibê Robînzon rabû çû devê berê merîya bigere.

Vê carê ew rêke mayînra çû û dît cûrekî dara, hine

êmîşê nola qawûnê me mezin, bi darêva darda kiri-

ne. Robînzon ji wana yek hilqetand.

Qalikê wî tiştî usa mehkem bû, wekî Robînzon

ancax bi kevir şkênand. Meya hundur nerme, şî-

rinbû. Robînzon ancax çar hev ji wana xar. Navê wî

mêwayî gûza kokosê bû, dar jî darê kokosê.

Ji têrxarinê şûnda, ew çû ber devê berê guhmesî-

ya berevke, li wêderê ewî tiştekî notila merrê tûj dît

û bi xwera bire mal. Xebata wî gumreh bû.

Rojekê çaxê Robînzon diçû ji devê berê guhmesîya

berevke, rastî hêşînayîkê notila kirkirk hat. Ewî ew hê-

şinayî çinî di avê hilanî, paşê hişk kir û ji têlê wî kindir

hûna.

Robînzon kevirekî tûj hilanî bi darekêva girêda

kire merr.

Ji wê şûnda ewî destpê kir sivik xevitî. Dû cêrge

dar nikandin, bi çiqilê zirav gîhandin hev, xwelî tijî

ortê kir, hernese, çarnikalê mixarê dîwar sûr danî.

Çiqas roj bû darê xwe bi ava teze av didan. Zûtirekê

binê dara girt û şîn bûn.

Çaxê Robînzon ber devê mixara xwe hiljenî dîwêr-

da derî venekir, ewî ji kindir nerdîwan çêkir û bi darê li

ser serê mixara xweva qewîn girêda, hema bi wê jî Ro-

bînzon peyayî hundurî mixara xwe dibû û jê derdiket.

Paşê Robînzon çû devê berê li wêderê ewî kevi-

rekî notila balta dît alîkî wî qul kirî. Ewî ew kevir

bi serê darekîva kir, qewîn kir, bi kindir hişk girêda,

kire balte. Paşê dû kevirê din jî dît, yek notila çakûça,

yê din notla çivîya ew kevir anîne malê û dest pê kir

dîwarê mixara xwe kola, wekî fire bike. Paşê gelek

gîha cinî hişk kir anî malê. Seba xwe nivîn hazir kir,

dêmek çîyê razanê. Ji wê şûnda ew gelekî rehet ra-

diza, çima ku berê ew notila teyreda li ser dara tarr

digirt, radiza, rehetîya wî tunebû. Nêzîkî mixara wî

çar darê gewrî şimşat hebûn. Ewî destpê kir nîşan li

ser wan dara kir. Çaxê roj temam dibû nîşanek di-

kir. Çaxê ku heft roj temam dibû li ser dareke dinê

nîşanek dikir, çaxê ku çar hevtê temam dibûn, li ser

darekî dinê nîşan dida, wekî meh temam bû. Û çaxê

ku donzde meh temam dibûn, li ser darê cara nîşan

dida, wekî sal temam bû. Usa hesabê roja, hevtîya,

meha û sala digirt.

Bi vî teherî Robînzon rojê xwe dibuhirand.

Ew gûzê li ser darê kokosê temam xar û mitale kir

bona destanîna zexîra xarinê. Ditirsya ji mal derke-

ve, ji wîya tirê li ser adê merîyê beyanî yanê cinawur

hene. Çaxê ku gelekî birçî bû, duşurmîş bû tiştekî

xarinê dest bîne. Çaxê ku ji mal derket, tevê serî lê

kizirand. Ew şûnda vegerîya û duşurmîş bû: "Were

ez xwera sîtevkekê çêkim".

Darekî qalin hilanî çirpîyê zirav li serîkî wî girêda

bi belgê kokosê temiz nixamt, belg jî bi hestûyê me-

sîya hewa danî. Hestu ewî berev kiribû ji ber devê

berê. Berê gelek mesî davîtin ber lêva xwe, mesî di-

rizîyan, lê hestu diman. Paşê ji kifê zirav torbe hûna,

wekî çaxê ku cîyada diçû mêwê li erdê dîtî bikira.

Hetanî sîtevk û torbe çêkir, ro diha çû ava, turuş ne-

kir ji mal derkeve, wê şevê birçî raza. Sivê şebeqê Ro-

bînzon rabû, torê xwe avîte milê xwe, qete têl jî nola

piştê li nava xwe girêda, baltê xwe di pişta xwera kir,

sîtevka xwe da ser milê xwe, çû wekî tiştekî xarinê

bivîne.

Ew diçû bi cîyê rastra, ditirsya nêzîkî mêşe be,

texmîn dikir, wekî merivê beyanî mêşêda hene. Çû,

çû tu tişt nedît. Li wêderê dirî hebûn, belgê hêşîn he-

bûn, ew nêzîk bû dît, wekî, tiştê nola huluka di van

belgava darda kirine, ewî yek ji wana tem kir dît,

wekî ne şîrinin, kokek ji wana qevş kir binîda ji erdê

rakir, ji binî hulukê sêva mezin pêva rabûn ew jî tem

kir, ew jî ne şîrinbû, lê kire torpê xwe, got: "Wê lazim

bên". Eva tiştêd han kartol bûn, sêvê binerd.

Robînzon gelekî gerya. Li ser darekê ewî tiştê nola

sêva dît, rengê wan zer, lê ne şîrinbûn, tirşbûn. Ji wan

jî hinek çinî kire torpê xwe. Ji gerê gelekî westya, li

kêleka cewikekê rûnişt, wekî bîna xwe bistîne û

firavînê bike.

Hema ku, ew gava ku di bin darêda rûnişt dest

pê kir gûzê kokosê buxe, nişkêva dengê qerebalixê

lê tesele bû, ewî dît, wekî hine heywanê beyanî berbi

erqê tên avê bûxun.

Ewî heywanetê usa tu cara nedîtibû çima ku

heywanetê usa tenê li welatê germ hebûn.

Ew heywanet notila gakûvîbûn, lê serê wan notla

serê hespabûn, ji wanra digotin Lama

Gava ku Robînzon ew heywanet dît bîr anî, wekî

zûva goşt nexarye, cêriband yekê ji wana bukuje.

Xwe di ber teldê darêda veşart, gava ku Lama

nêzîkî wî bûn, ewî bi baltê xweyî kevir yek tek kir û

balte jorda anî qêf, kuşt. Çaxê ku kuşt, duşurmîş bû:

"Lê ezê çewa buxom". Goştê xav nayê xarinê, derda-

na min jî tune, agir jî tune". Lama ku kuştibû hilgirt

bi xwera bire mal. Rêva bîr anî, wekî li mala wan jêra

gilî kirine çewa merivê beyanî du darê hişk li hev

dixin heta agir jê çêdibe. Ew duşurmîş bû, wekî çewa

18



gihîşte mixara xwe bicêribîne bi wê formê agir dest

bîne.

Çaxê ku gihîşte mixara xwe, lama xwe post kir,

darikek tûj kir dewsa şîşa kibaba, du darê hişk jî şim-

şat kir û di hev da, lê agir jê çênebû, çima ku qewa-

ta wî ewqas bû, yekê jî gerek, dar gelekî bi qewat li

hev bêne mizdan, wekî agir jê çêbe. Wê çaxê ewî bîr

anî, wekî tirk goştê xav duxarin lê rind dikutin, paşê

duxun. Robînzon du kevir dest anîn goşt da ser yekî

bi yê din kuta, goştê xwe rind hincirand, diha meriv

kare buxe, paşê hine ava kîtronê serda givaşt û dest

pê kir xar, tiştekî, gelekî bi tem jê çêbû.

Ji têrxarinê şûnda Robînzon kete mitalê giran,

wekî halê wî wê zivistanê bive çi? Ewî nizanibû, wekî

li wêderê zivistan tune, ewî fikirî, sivê here nêçîrê

lama bukuje ji postê wan kurk û midasê germ çêke,

kumê germ, "wê çaxê zivistan seva min diha wê bi

saw nîbe. Lama heywanê milûkin, kuştina wan hêsa-

ye, ewqas çetin nine".

Roja dinê Robînzon hazir bû here nêçîrê. Gava

sivê serê xwe ji mixarê derxist, baranê bi bêjing di-

hate xwarê, şûnda sekinî, wekî hevekî kêm bive, paşê

here, lê çiqas diçû ewqas baran gumreh dibû. Dest bi

şîrqîna ewra û birûskê bû, usa zerp, wekî erd dilerizî.

Robînzon ji birûskê tirsya, çû kete hundurê mixa-

ra xwe, xwe da qulçekî sebir kir hetanî birûsk sêkin

bive. Zûtirkê dengê birûskê û şirqîna ezmana hinekî

sekinîn. Ewî torpê xwe û balte hilanî, ji mixarê der-

ket. Nişkêva bû gurîna ewra, şirqîn bi ezmana ket,

birûsk veda notila dengê hevt topa bihevra, li ser serê

mixara Robînzon bû qirçîna birûskê, Robînzon cîbcî

firî ket, wextekê çevê xwe vekir dît ku dar û çirpî tijî

ber derê wî bûne. Jorê, li fêza xwe nihêrî çi bivîne,

agir dara serê mixara wî ketye dişewite. Alîkî melûl

bû wekî nerdiwana wî şewitî ji brûskê, alîyê dinê

şabû wekî agir jêra bîterbû.

Robînzon qoncek agir bire hundurê mixara xwe,

agir dada, ew darê ciwandî, ku duh bona şîşa kibaba

çêkiribû anî, goştê xwe lêxist, kibabê xwe petin. Ro-

bînzon banzda devê berê bi qalikê wan gûzê mezin

ava berçyê şor anî kibabê xwe tê hilanî, wekî xwe bive.

Robînzon rind têr xwar, paşê duşurmîş bû, wekî

çewa wî agirî xway ke.

"Hundurda nikarim, mixare tenge, dûyê min

bixeniqîne, devra jî nave, baranê vêsîne... ez ge-

rek bexîrekê çêkim". Ewî bîr anî, wekî li kêleka berê

xwelîya kelpîça sore zeliqok dîye. Çû xwelîyê bîne.

Xwelî ji baranê nerm bûbû, ew çû anî, kelpîç jê çêki-

rin, dane ber tevê, hişk kir û hate malê firavînê buxe.

Firavîn xar, lê gelekî melûl bû, wekî kesek li dorê

tune: "Qe na sek yan pişîkek hebûya, fikir kir ewî.

Ewî li çamikalê xwe nihêrî dît, wekî fêza wîda pîrhe-

bokê konê xwe ser serê wîra vegirtîye, şa bû wekî pîr-

hebokek hevalê wî heye. Paşê çû hewşê, wekî dewsa

bexîrê bikole. Wextê kolanê şelek zêrê mezin dît û bi

xwexwe wa wekiland, çi lazimî meye, em merîne ne

kirîn, firotanêne, wekî hesinbûya zef baş dibû, minê

ji xwera bikira mer, girt wêda avît.

4.

Roja dinê Robînzon sivê şebeqê rabû. Dar dane

ser agir, wekî ji xwera kibaba çêke, lê goştê wî ji ger-

mê genî bûbû, nedihat xwerinê, wê rojê ewî goşt

nexar, herçî goştê xwe mayî wêda avît, diha bêkêr bû.

Xwest car din here nêçîrê, gava ku torbê xwe hi-

lanî ew kartolê berev kirî kete bîrê, ji torbe valayî ser

êgir kir bi wê texmînê wekî tiştekê jê çêbe. Paşê çû

gelek agûr kelpiç hazir kir. Gava ku westya, çû devê

berê guhmesîya berev ke. Li ser qumê ew rastî te-

rewilek hat. Terewil di nava qalikekî qalindabû. Tenê

serî û pê li devra bûn. Gulover bû, jêra digotin kûsî.

Kûsî du pût dihat, Robînzon ancax hilgirt anî

malê. Gava ku anî malê, bi balte qalkê wê şkênand,

goşt ji hundur derxist kire kibab xar. Goştê mayî ava

berê pê reşand, wekî şor bive ji germê xirav nebe.

Hema wê çaxê bîr anî, wekî duh kartol dane ser êgir.

Kartol ji nav êgir derxist, hinek şewutî bûn, lê hinek

silamet bûn, tem kir. Zef xweş bû. Robînzon gelekî

şabû, wekî wan kartola kare dewsa nên buxe. Pêk

nanî bexîra xwe çêke, çima ku agir hela zîya nebûbû.

Xwest here nêçîrê, lê duşurmîş bû, wekî ewqas goş-

tê wî heye wê diha çi bike goşt. Duşurmîş bû, wekî

çewa bike, goşt hişk bike, bike dûrime, kete sêrî wekî

li ser bexîra êgir kare goşt dardake hişk bike.

Robînzon ji pîrhevokê eciz bû, dixwest terewileke

silamet dest bîne.

"Ay, wekî min karibûya lamak sax bigrta û kedî

bikira, çi tiştekî baş bû".

Ewî şirîteke dirêj hûna serê wê kire xeleq û kivş

kir, wekî sivetirê here nêçîra lama wî cî, çi cî lama

kuşt, demek cîyê av xarina wan. Çaxê ku şirîta xwe

xilas kir, rabû çû ber devê berê bikeve avê. Gava ku

kirasê xwe exist dît, wekî bûye qirêj û qulqulkî bûye.

Robînzon kirasê xwe şûşt raxist, wekî zîya bive û ew

jî kete avê. Cîyê ku ew ketibû avê, gelek mesî hebûn,

meriv karibû bi desta jî bigre, lê bi çapûkê meriv ka-

ribû bi hezara bigre. Robînzon ji avê derket kirasê

xwe li xwekir çû mal.

Sivetirê şebeqa sivê Robînzon rabû hine kartolê

petî û kibab kirne torpê xwe, berê xwe da nêçîra

lama.

Rêva ewî cûre- cûre teyr dîtin.

Ewî gelekî dixast bilbilek hezara bigre kedî bike.

Bilbilê hezare teyredeke gelekî bedewe, wekî tu hîn

bikî kare bi tera xeverde. Robînzon vî yalî wî alî

nihêrî gelo çika hêlîneke bilbilê navîne.

Li tu cîya hêlîn tunebûn, lê bilbilê mezin tu nikarî

bigrî, ew gelekî serwexte. Dewsa hêlînê Robînzon

xwe dît. Ava berê ku ketibû orta du kevira ji germê

zîya bûbû, di binîda şele xwê mabû. Ewî xwe kire

torpê xwê çû lama bigre.

Robînzon xwe da bin sîya darekê, sekinî wekî

lama bêne avê. Çaxê ku kerîyê lama nêzîkî erqê

bûn, lamak nêzîkî wî darî bû, kîjanê ku Robînzon di

binîda sekinîbû. Ewî şirît avîte styê lama û kişand bir

mixara xwe.

Li pey lamayê hatin du berxikê wê.

Robînzon nikaribû lamayê û herdu berxikê wê

di sûrêra derbazke. Bona wê yekê jî lama bi darêva

girêda. Darê hûrik birî di govekeke çûkda nikand,

kire gomeke çûk, lama û herdu berxikê wêva têda cî

kir. Paşê Robînzon kêleka sûra xwe xirav kir hilşand,

berga sivdera xwe fire kir, lamayê xwe anîne hundur

alif kir.

Ew gelekî şa bû, wekî vê gavê tenê nîne. Lama û

herdu kidikê wê zutirekê kedî bûn. Robînzon gîhayê

hêşîn digrte xwe, lamayê, kidikê xweva ji destê wî

bêtirs wî gîhayî dixarîn . Gelek nekşand berxikê la-

may diha mak nemêtin, Robînzon dest pê kir lama

dot, şîr, rû, û penêr çêkir. Ewî pîrheboka xwe jî bîr

nedikir, hertim bi mêşa îkram jêra dikir.

Robînzon dixwest darê gûzê kokosê binikîne.

Ewî pênc gûzê xwe paşin hilqetandin di erdêda kire

xarê. Zûtirekê ew jî şîn bûn, ji bin xwelîyê derketin.

Lamayê Robînzon diha temam kedî bûbûn, ewî bi

wana giranî ji cîya diguhast mixara xwe. Robînzon ji

çirpîyê ter sevet çêkirin û her lamake xwe du sevetê

sivik davîtine ser, diçû çîya, pê tişt danîn.

Çaxê ku agir hişk bû, Robînzon dest bi çêkirina

bexireke firrneyî kir û pak jî çêkir, anî sêrî.

5.

Êvarekê Robînzon şîva xwe xar, serê xwe danî

razê. Lama jî li cem wî bûn.

Teze çevê wî çûbûn ser hevdu, erd lerizî, zîwîn

kete mixarê û ada berê.

Robînzon veciniqî, banzda ser xwe, revî ji mixarê

derket, lama jî bi wîra. Lê erd hela dilerizî, dihejya.

Gava ku ew ji dîwarê mixarê xwe dûr ket, dît, wekî

alîkî çîyê hilşyaye, dû jê hildikşe, kevir kuçikê agirî,

xwelî jê dipeke, quloz dibe û çemkî agir jê dikşe. Ew

qewumandin dihate nav kirin zerzele.

Robînzon tirsya, ew revî, lama da pey.

Bûbû bobelîskeke usa, wekî ancax Robînzon ka-

ribû birevya. Paşê baraneke usa barî, wekî Robînzon

ecêva usa emrê xweda nedîtibû, ew revî hilkişya serê

darekê, lê lêye lama dane ber xwe birin. Robînzon

gelekî heyfa xwe lê anî, lê nikaribû ji darê peya bûya,

ditirsya av wî jî bive. Gava ku erdhejandin û baran

sekinî Robînzon ji darê peya bû, dest pêkir girya:

"Niha mixara min bi avê tijî bûye, firna min û sûra

min temam hilşyane. Lama min jî zatî xeniqîn. Lêyê

ew birin kî zane kirine berê?" Ew di bin darekêda

rûniş, theta sibe lê ron bû.

Berbanga sivê berbi mixara xwe çû. Çaxê ku

nêzîkî mixarê bû lama berbi wî revîn hatin li pêşîyê

sekinîn, destê wî alastin û li dorê çindik lîstin.

Hine av çûbû hundurê mixarê, lê dîwar û firrna

wî silamet bûn, tişte pê nehatibûn.

Robînzon gelekî şa bû, wekî mixara wî ewqasî jî

dêris nebûbû. Û lamayê wî sax bûn.

Robînzon destpê kir kevir û xwelî ji mixarê

derxist, mixare mezin bû. Ewî nihêrî dît, wekî pîr-

hevoka wî tune, xwelî tijî ser bûye. Paşê Robînzon çû

wê derê, kêderê agir jê derdiket. Diha agir tunebû lê

zerzele jê derdiket, dikşya.

Zerzele wî alî dikşya, kî alî kartol şîn dibûn. Robîn-

zon tirsya wekî bostanê kartolê wî xirav bû, wî alîda

çû dît, wekî tiştek pê nehatye, zerzele jî dûr diçe û yekê

jî ji nav zerzelê gelek şelê kilsê derketine, ewî ji wan

şela berev kir, anî li nav qûmê xist û pê dîwar danî.

Çaxê ku her tişt kuta kir, dest bi tivdarekê zivis-

tanê kir. Dest pêkir goşt hişk kir. 8 lama girt, şerjêkir

ji hev derxist, bizinek jî girt, lê şerjênekir bi lamayê

xwera xwey kir.

Goşt di firna xweda hişk kir.

Ew goştê hebû, li ber çevê Robînzon hindik hat,

bona wê yekê jî çû, cardin lama bigre. Lê diha nika-

ribû, çima ku lama diha ew nas dikir, nêzîk nedibûn

jê direvîn. Robînzon çelek kola ser devê wê bi çirpî-

ya û belga girt. Çaxê ku lama hatine avê buxun, ew

qîrya, lama tirsyan, vî alî wî alî revîn, dudu jê ketine

wê çelê.

Ji erd hejandinê alîkî çîyê hilşyabû, şkevteke pak li

wêderê vebûbû. Robînzon dît begem kir, "Eva ji goşt

kare bive kîlereke rind. Li wêderê goşt xirav nabe".

Goşt bir di wê kîlerêda cî kir.

Paşê gelek gîha çinî û di hewşa xweda lod kir. Lê

çima ku gîha nem bû, di hevda rizî, hindik-hindik dû

jê quloz bû, hindik ma bişewite. Robînzon ew gîha ji

hev bela kir, wêda avît, car din gîhayê teze çinî, rind

hişk kir û dîsa anî hewşa xweda lod kir bona debra

lama û bizina xwe, wekî zivistanê bê debir nemînin.

Gelek kartol, tsîtron berevî kîlera xwe kir, êpêce dar

şkênand danîn ser hev, hernese, çi lazim bû serhev-

da anî, tivdarekê xwe kir, li hîvya zivistanê sekinî. Lê

zivistan tunebû, nehat. Raste herroj baran dihat, lê

hewa germ bû.

Robînzon tu cîyada nediçû, ew di mixara xweda

rûniştibû, duşurmîş dibû, wekî çewa bike. Dest bi çê-

kirina kûpa û dîza kir. Çaxêd evana gişk hazirbûn,

Robînzon got: "Were ez niha seveta çêkim, pê mesî-

ya bigrim".

Destpê kir ji çirpîyê zirav torrika mesîya çêkir,

nava hevtêkêda kuta kir. Lê baran dihat û ha dihat,

ewî nikaribû cîkîda bilipite.

Ew duşurmîş bû: "Diha ez çi çêkim?"

Fikir kir tîr û kevana çêke. Robînzon çû, darekî

cahil dît, bi kinif herdu serê wî girêda, wekî bitewî-

ne. Dar zûtirkê tewîya. Paşê destpê kir tîr çêkirin, lê

hesin tunebû, wekî li serê wan xista.

Ew duşurmîş bû wekî kare hestuyê mesya jî li serê

wan xe û çû devê berê, li hestyê mesya gerya. Wê

çaxê ew şelê zêr ber çevê wî ket, yê ku wextê kolana

firrna xwe dîbû, lingê xwe lêxist wêda tilol kir û we-

kiland: "Keratî, bira tu hesin bûyayî, minê serê van

tîra çêkira". Hilanî, wêda girt avît. Robînzon gihîşte

devê berê, hestu berev kirin, tîrê usa çêkir, wekî serîk

hestyê mesyayî tûj, serê din perê terewila. Per bona

wê yekê bûn, wekî tîrê wî rast herin. Ji xwera rimek jî

çêkir, kevirekî tûj bi sêrîva qewîn kir.

Kûp û dîzê wî hişk bûn. Robînzon mitala kirin:

"Were ez donê lama bikime hundurê kûpekî piltekê

jî çêkim bikime hundur, êvara vêxim, bira mala min

bive ronayî". Bez tijî hundurê kûpê kir, kûp da ser

êgir, wekî bihelîne, lê gava ku kûp germ bû, don hil-

kşande xwe, dervara da der.

Robînzon kete mitala, wekî çira usa bû. Bîr anî, wekî

kûpî xarang nekirî bû, xwest bide ser êgir xarang bike,

wekî hundurê wî bive notla şûşa. Ewî kûpê xwe tijî nav

agirê gur kir, lê kûpê wî temam qelişîn, ji hev bela bûn.

Ewî heyfa xwe lê anî û got: "Ez bisekinim hetanî

baran têne birînê, ezê hewşêda agir dadim, diqewume

neqelişin".

Robînzon li hîvîya birîna baranê sekinî, kiras

derpê wî qelişî bûn, zîtol-zîtolî bûbûn, diha li xwe

kirin nedibû. Ew ada ku ew lê dima germ bû, meriv

karibû tezî jî lê bigere. Lê mêş û moz hebûn, wana

usa digest, wekî cîyê geztinê diwerimî.

Ewî ji postê lama derpê, midas û sirtûkek çêkir.

Bi kêra kevirî post ji hev qet-qetî kir, lê tiştê drûtinê

tunebû, têl û derzî tunebûn.

Ewî post qul-qulkî kir û bi kinif hewa danî. Bi vê

formê çêkir, ew çi ku me li jor got.

Paşê xêlîk ji sifetê xwera çêkir, tenê dewsa devê

xwe çeva û poz qul hişt.

Kumekî tûj jî çêkir. Çaxê ku evana gişk hazir kir û

wergirt ji cinawura belu nebû, diha forma meriva pê ne-

diket.

Kiras û derpê xwe şûşt li ber devê mixarê raxist,

got: "Ezê vana jî rojê eydê mezin xwakim".

Çaxê ku baranê birî, çû devê berê, berê nihêrî û

gelekî perîşan bû. Ew rûnişt û kete nava mitala: "Ezê

çewa tenê bijîm li vêderê. Ax, wekî gemîk bihata,

ez bibirama mal, lê wekî gemî bê, wê çewa zanibe

wêderê meri dijî. Lazime nîşan bê danînê".

Ew vegerya mixarê, kirasê xweyî kevn hilanî, da-

reke zirave dirêj birî, anî ber devê berê nikand û got:

"Bayê bê lêxe, kirasê wê biheje û wê pey min bên.

Lazime li ser jî bê nivîsarê". Ewî bi herfê mezin ser

kiras nivîsî: "Robînzonê belengaz xilaskin".

Xulese ewî dixast derdanê xwe jî xarang bike. Ewî

di hewşa ber derê xweda agir dada û derdanê xwe tijî

nava êgir kirin. Gava du kûpê wî di nava êgirda sor

bûn, agir vemirî kûp sar bûn, dît wekî binê yekî xa-

rang bûye. Robînzon bîr anî, ku binê wî kûpîda xwe

hebû. Kivş kir sivê kûpa bi ava berê avreşandîke, lê

nexweş ket, kete cî, diha nikaribû rabûya.

Kes tunebû dara bike hundurê bexira wî, hema

bona wê yekê jî agir vêsya.

Ji Robînzon tirê ew diha dimre.

Ew du hevtê bû ku Robînzon nexaş bû, paşê ser

xweda hat. Ewî kartol û nîvê sîtrona xar. Lama nêzîkî

wî bûn, destê wî alastin. Ewî lama dot û şîrê teze

xwar. Sê rojî din ew diha li ser pê bû, karibû bigere.

Robînzon derket hewşê dît, wekî agir vêsyaye, lê

ew kûpê wî jî zef rind xarang bûne, te qeyî digot kûpê

pirûdin. Ew gelekî şa bû û got: "Vê gavê ez karim goşt

bikelînim".

Ewî xwelya kuçik ji hev vejend, agir tunebû û

ewî nikaribû goştê kelandî buxe. Wekiland: "Tiştekî

nake, ezê kartola buxom şîr vexum, lê paşê diqewi-

me ez agir dest bînim".

Bê agir gelekî melûlî bû. Ew kete nav mitala, çewa

bike ku karibe vegere mala xwe miqîmî. Dixwest

qeyîkê çêke, hema bona wê yekê jî çû dara bigere.

Rêva ew rastî birincê hindîyê hat, çend simêl qetand

kire torpê xwe. Paşê darekî beqla dît, jî wan beqla jî

çend hev çinî kire torpê xwe. Darekî dinî mezin jî

dît, li ser wî jî mêwene notila gûzê kokosê pêda dar-

dakirî, kêlekeke darê weke şkevtekê qul bû, Robîn-

zon texmîn kir ji wîya meriv kare qeyîkê çêke. Ewî

ew der nîşan kir, wekî nas bike û vegerya mal. Rêva

ewî hêlîna bilbil dît, cûcûk têda hebûn, ji cûcûka yek

hilanî bi xwera bive mal û notila meriva hînî xeber-

danê bike. Çaxê ku gihîşte malê qefeş çêkir, cûcûka

bilibilê kire hundur.

Robînzon hertim duşurmîş dibû: "Gelo ez wê darê

mezin bibirim, yanê na". Ji gelekî fikir kirinê şûnda,

wekiland: "Ez bibrim qeyîkekê çêkim û herim welatê

me, Hambûrgê, yanê welatekî din, li kêderê mervê

sipî hene, dijîn. Sivetirê rabû, baltê xweyî kevirî hi-

lanî û berê xwe da wê dara mezin.

Balteyî ko bû, loma jî wê rojê Robînzon tenê du

vêrşok birîn. Ew duşurmîş bû, û xwexwe wekiland:

"Dive ku ez nava çar salada karibim vî darî bibirim,

lê wekî ez bibirim, ezê herim cem bavê xwe". Xulese

dest pê kir herroj birî.

Sivê şebeqê radibû serçevê xwe dişûşt, teştê duxwar

û diçû dar bibire. Nîvro şûnda jî diçû dibirî, paşê lama

xwe didot, bilbilê xwe hînî xeberdanê dikir û serê xwe

dadanî radiza. Bilbile zûtirkê hîn bû pênc xebera biwe-

kilîne. Robînzon gelekî şa bû, ji wî tirê merîne, xeber

didin.

Navê bilbilê xwe Pavlûşka danî.

Bi vê formê jî Robînzon temam sê sala buhart û

herroj darê xwe dibirî. Nava sê salada nîvê darê jî ne-

birî.

Carekî jî ewî serê xwe danî razê û kete nav mitalê

kûr. "Sê sale, wekî ez li ada vê berême û nizanim, adê

tuya mezinî yanê biçûk, tu çi adeyî. Ezê sivê herim lê

bigerim".

Sibetirê rabû, dû sevetê xwe avîte ser pişta lama,

xarina wî çi hebû kire hundurê sevetekê, tîr û kevanê

xwe jî hilanî, bi rê ket.

Rêva ewî gelek dar dîtin, darê usa ewî di emrê xwe-

da qet nedîtibûn. Ewî gelekî heyfa xwe anî, wekî berî

hinga van alyada nehatye. Ji gerê westyayî êvar lê kete

erdê, hilkişya serê darekê raza û sivê rabû da serê rya

xwe.

Çû, êpêce çû, li ser qûmê rastî rêça merya hat,

texmîn dibû merîyê pêxas bûne. Robînzon gelekî

tirsya û ji tirsê destpê kir revî. Revî, ha revî, çaxê revê

rastî hestyê merya hat. Evê yekê diha ew da tirsan-

dinê û nizanbû çewa bike. Diçû û bi xwera digot:

"Vê gavê ez yekser unda bûm. Bi qeyîka meryê

beyanî têne van dera û merva duxun. Wekî zanibin

ezî li virim, wê bên min jî buxun".

Diha tarî ketbû erdê, gava ku ew gihîşte mal, hil-

kişya serê darê wekî razê, nişkêva dengek lê tesele bû,

wekî navê wî hiltîne.

Ji ser milê xwe vegerya dît, wekî blbilê wîye ku

navê wî hiltîne. Robînzon gazî bilbilê xwe kir, bilbil

hat li ser destê wî sekinî û wekiland: "Robînzonê be-

lengaz, tu kuda çûbûy, hilkişyay ser kêderê' '.

Ew pênc roj bûn, Robînzon duşurmîş dibû çewa

bike ku mervê beyanî wî nevînin.

Texmîn kir, wekî darê bîyê hurik kokêva rake, bîne

ber devê mixara xwe binikîne, diha mixara wî xwanê

nake.

Ew wextekê gumreh li ser rakirin û nikandina

dara xebitî, herneyîse çêkir dora mixare xwe, bû mê-

şekî sivik. Ji nikandina wî mêşê sivik şûnda, îcar jî

mitale kirin: "Lê, wekî mervê beyanî mêşê min bi-

şewitînin, yanê bibirin û min di mixarê minda biku-

jin? Diha pak dibe, wekî ez ji hundurê mixarê xwe

berbi mêşê mezin neqebekê bikolim, gava ku beyanî

bên, ez di wê neqebêra berbi mêşê birevim". 0 ewî

neqeb kola.

Herneîseyî Robînzon çar salê din jî ma, lê mervê

beyanî nehatin.

Sivekê jî çaxê ku Robînzon dar dibrî dît, wekî pişt

çîyêda du quloz dibe.

Ew hilkişya serê çîyê, wekî bivîne, çika ew çi dûye.

Çû dît wekî bi qeyîka gelek mervê beyanî hatine, li

devê berê agir dadane û govend girtine dilîzin.

Robînzon dît, wekî wana ji qeyîkê dîsa du mervê

beyanî kaşkirin derxistin. Yekî kuştin li ser êgir kirine

kebab xwarin, yê dinê ji destê wan derket revî rast berbi

wî alî, li kêderê ku Robînzon rûniştibû. Beyanî gumreh

direvî û li pey wî tenê du beyanîyê din dihatin. Çaxê

ku nêzîk bûn, Robînzon bi rimê lêxist zikê yekî qelaşt,

beyanî firî ket. Beyanîyê din tîrek avîte Robînzon, tîr li

Robînzon ket û şûnda vegerya. Robînzon da ser wî ew

jî girt û kuşt.

Ew beyanîyê ku herdu beyanîyê din dabûn pey

bigrin, ji Robînzon gelekî tirsya, çima ku merivê

beyanî tezî digeryan lê Robînzonî bi pirçî bijî bû, ji

wî tirê Robînzon merî nîne, wekî meriva Robînzon

bidîta di wî halide, di nava wan kincada, mervê tû-

tikê kulê keta. Robînzon destê xwe bi beyanîyê xi-

lazbûyîra hejand, gazî kirê, beyanî bi dilê tirs nêzîkî

Robînzon bû, li ber çongda, lingê wî hilbirî da ser

pişta xwe. Robînzon ew ji erdê bilind kir û ew merîyê

ku bi rimê li zik xist welgerand nîşandayê.

Ew hela sax bû. Beyanî balte hilanî di qêfda da

temam kuşt. Paşê çelek kola, herdu kuştîyê xwe têda

kire çel. Robînzon û beyanîyê hevalê wî teze tîr û ke-

vanê wan hilanîn û çûne mixarê.

Robînzon ditirsî, ji wê yekê, wekî beyanîyê wê

li hevalê xwe bigerin û wê wan jî bivînin, lê ewana

çend cara kirine qîrîn, dîtin ku hevalê wan tunene,

nehatin, lêdan çûn.

Robînzon navê mervê beyanî ku ewî azakir, danî

înî. Çima ku roja înîyê ew aza kiribû. înî cahil bû, lê

gelekî reş bû. Wana tevayî şîv xwar, paşê Robînzon

lama dot, lê înî lê dinhêrî û nizanibû seva çîye. Mer-

vê beyanî şîr venedixarin û nizabûn jî gelo tê xarinê,

vexarinê, yanê na. Paşê raketin razanê. Robînzon di

mixarêda, lê înî di kîlerêda.

Robînzon û înî hev fem nedikirin, çima ku wana

bi zimanê başqe-başqe xever dida.

Gava ku Robînzon dixwest tiştekî ji înîra bêje, bi

desta nîşan dida. înî usa jî dikir û pir hindik wana

hev fem dikirin.

Sivetirê ew çûne cîyê beyanîyê merivxur, li wêderê

wana dît hestyê merya, yê ku beyanîya xwaribûn.

Robînzon înî da femkirinê, wekî lazime wan hest-

ya berevkin û bikin çel. înî hestu kirin çel. Robînzon

jî nava kuçik vejend wekî agir bivîne.

Agir tunebû, çaxê ku Robînzon kuçik vedida, înî

balte hilanî çû mêşe. înî du dar nava mêşê birîn û li

hev bir anî agir bi dara ket, înî agir girte destê xwe û

berbi Robînzon firqas kir. Robînzon gelekî şa bû, ewî

agir hilanî û bi înîra tevayî vegeryan mal.

Gava ku vegeryan mal, Robînzon berxek wê lezê

şerjêkir, kuçkê xwe dada û berxa xwe li darekî xist,

da ser êgir, kire kibab, paşê kartol tijî nava êgir kir.

Robînzon bîr anî, wekî kûpê wî hene, rabû kûpek anî

hine goşt û kartol kirê, av kire ser, da ser êgir, wekî

êqinîyê çêke. înî lê dinhêrî, çika wê çi jê çêbe. Merivê

beyanî goşt nakelînin, tenê dikin kibab.

Gava ku Robînzon xarina xwe jî da ser êgir, deqekê

duda mine bû, cîkîda çû, înî li ber bexîrê rûniştî bû,

bala xwe dida dîzê, çika wê çewa bive, çi wê jê çêbe.

Av germ bû, qilpi-qilp bi dîzê ket, înî ecêvmayî lê

dinhêrî, deqekê ji wî tîrê rewurek ketya dîzê di nav

avêda dixeniqe, wî milê xwe dirêjî hundurî dîzê kir,

bi wê texmînê rawurê aza ke, gava ku milê wî çû binê

dîzê bû qîrîna wî, qîrîn çû ezmana, Robînzon êpêce

dûr bû veciniqî, ji wî tirê mervê beyanî dîsa hatin.

Çaxê ku xarin kelya, hazir bû, înî tirsya nexar, lê

Robînzon, bi dilê xwe têr xar, çima ku ewî zûva xari-

na germ nexaribû.

8.

Robînzon bi înîra tevayî dijît û lê dixebitî înî hînî

ziman bike.

Zûtirikê înî hindik-hindik serwext bû, Robînzon

fem kir. Robînzon jî hinekî zimanê înî fem kir. Wana

herda dîwar rind çêkirin, dorana jî çel kolan, ew di-

tirsyan wekî dîsa mervê beyanî wê bên.

Bi vî teherî wana selekê bi hevra bihart.

Carekê Robînzon ji înîra got:

- înî, tu duxazî bi welatlîyê xwera bijîy.

- Ez dixwazim.

- Lê goştê meriva dîsa tê buxî?

- Na xêr, ez naxum, ezê ji mervê elatê me gişkara

bêjim, wekî goştê meriva nexun, goştê heywanet û

şîrê wana buxun.

- Dixwazî em gemîke sivik çêkin, here mala xwe,

welatê xwe.

- Ez tenê naçim, ezê bi tera bêm.

- înî em herin, ez nîşanî te dim, wekî ez gemîke

çewa çêdikim.

Ew çûn.

Robînzon nîşanî înî da ew dar, ya ku ewî dibirî.

înî kenya.

Robînzon pirsî:

- Tu seva çi dikenî, înî?

- Axir ez çewa nekenim. Meriv kare orta qalinaya

darê bişewutîne, wê qeyîkeke zef baş bê çêkirin.

Li ser vê yekê Robînzon gelekî şa bû.

Lê diha xebat nedibû, çima ku dest bi barana

bûbû. Ewana ji don, mûm ji xwera çêkirin, ji belçikê

dara qisîl hûnan, usa jî ji wan belçika ji xwera kinc

hûnan, çêkirin, pev xistin.

Paşê ji kinifê zirav tora mesya cêkirin.

Gelek nekişand baran sekinî. Robînzon û înî dest

bi çêkirina qeyîkê kirin. Ji du meh şûnda wana qeyî-

keke mezine baş çêkirin, ji qisîlê jî baberika qeyîka

çêkirin. Ber jî çêkirin, paşê gemî berbi berê kaş kirin.

Mehek temam wana kaşkir, çima ku qeyîkê ji berê

gelekî dûr bû.

înî dixast here welatê xwe, cem merîyê reş, lê Ro-

bînzon cîkî usa, ku mervê sipî lê hebin.

Wana êpêce zar girte hev.

Robînzon ji înîra got:

- Eger tu dixazî here nav beyanya, tenê here, ez

nayêm.

Lê înî nedixast tenê here û got:

- De pak, em herin cem mervê sipî, lê ez rîya

çûyîna cem wan nizanim.

Ewana zexîra xwe hilanî, kirine qeyîka xwe û rê ketin.

Ba zefbaş dihat, ew serbest diçûn, lê nişkêva keti-

ne cîkî usa, wekî av gelekî bi zerp diçû. Qeyîk usa bi

zerp qilbû, te qeyî digot ba rabû.

înî got:

- Em ketin berê, yanê na, kî zane? Pêlê me li kî

alî bivin.

- Na xêr, divek em xilazbin, wekiland Robînzon.

Diha heman ada wan xwanê dikir.

înî got:

- Binhêre, ada me heman xwanê dike, emê çewa

vegerin, wekî li ber çevê me lap unda bive. Em dha

rê nikarin bivînin.

Gava ku ewî pirsa got, qeyîkê dest pêkir hêdî çû,

û Robînzon dît wekî li vêderê av giran dikşe. Wana

qeyîka xwe şûnda da û giran çûn. Êvarê dereng

gihîştine adê. Ew gelekî birçî bûn, sivê heta êvarê nan

nexaribûn, şîva xwe xarin, serê xwe danîn û razan.

Sivetirê Robînzon gote înî:

- Diha tu dixazî wekî ji vê adê derkevî?

- Na xêr, - cav da înî, - diha başe; ku ez bi tera li

vira bimînin.

- Lê wekî bavê min vira bûya; ezê zef şabûma.

- Çi heye, dixazî em herin bavê te bînin. Li ser

van gilya înî gelekî şa bû û got:

Wekî ew rîya welatê wan zef baş zane; çima ku ew

bi welatlîyê xwera çendik çend cara hatye vê adê û

wana meriv anîne li vêderê xwarine.

Wana ji xwera baxçekî zefî baş daçikand. înî ji

darê palûtê du merê mitîn çêkir, û dest bi kolana

xwelyê kir, bona nikandina kartola.

Wana navnava mesî digirtin, navnava jî diketine

avê xwe dişûştin.

înî sovekarîke baş zanibû. Ew diçûne nêçîrê, bi

tîr û kevana terewil û teyreda dikuştin, berxê lama

dikuştin.

înî Robînzon hîn kir, wekî ji mêwê darekê nan bis-

tîne. Ew nan notila nanê genim bû, usa jî bi akilî û tem

bû.

Çaxê ku baxçe nikandin û toxim reşandin, înî

gote Robînzon:

- Em herin bavê min bînin.

- Baş, cab da Robînzon.

Ewana car din tidarekê qeyîka xwe kirin.

Bona rêwîtîyê wana lamake sax kirine kibab, cu-

re-cûre êmîş çinîn û serê xwe danîn raketin.

Çaxê ku ewana serê xwe danîn, bobelîsk rabû,

ewr û ezman serî da ser hev, bû gurîna ewra, baran

barî.

Robînzon got:

- Tu dibihîsî? înî, wekî em li ser rûyê berê bûna,

emê bixeniqîyana.

Gava ku eva pirsê han wekiland, dengê topa lê te-

sele bû.

Ewî banzda kîlerê, darekî dirêj girte xwe, bi pê-

pelînga hilkişya serê çîyê, wêderê agir dada, wekî ji

berê bivînin. Ewî tirê gemî niqoyî bin berê dibe, îm-

dadê duxaze. Lê baranê agir ditemirand. Robînzon

deh cara agir vêxist, lê baranê vêdisand. Diha nikari-

bû agir vêxista.

Temamîya şevê Robînzon dibihîst dengê topa,

wekî li peyhev zarînîya wan bû, ewî texmîn dikir,

gemî nêzîkî lêva berê bûye û wê wî bivine Hambûrgê.

Sivetirê gava şebeqê lêxist, Robînzon rabû ser

çîyê, çika gelo gemî tê kivşê yan na.

Tu tişt nayê kivşê.

Ew revî hilkşya serê çîyayê lapî bilind, hindik ma

ji şabûna dil li Robînzon biteqîya, li devê berê gemî-

ke mezin xanê dikir.

Robînzon banzda mal û kire qîrîn:

- Hatin, hatin.

Ji înî tirê merivê beyanî hatin, ewî dada rimê, tîr

û kebana, li dû Robînzon banzdn devê berê.

Wana ku gemî dîtin, gelekî şa bûn.

Wana li kêleka berê agir dadan, lê ji gemyê tu

merî nedîtin. înî got:

- Ez bi sovayî herim wêderê.

- înî kincê xwe êxist û sovayî kir, Robînzon jî ji

devê berê lê dinhêrî.

înî gihîşte gemîyê. Di hundurê gemîyêda kes tu-

nebû, tenê reureke reş dengekî bilind derdixist.

înî gelekî tirsya. Wê rewure cardin kire kaste-kast

û destê wî alast. Ew rewur kelbekî mezin bû, lê înî

tucara kelb nedîtibû.

Ewî bala xwe da kel-melê hundurê gemîyê û niş-

kêva tiştekî ew para devda, înî firî ket.

înî şûnda li ser milê xwe vegerya, tiştekî bi rû û

strû li ser herdu qiçê xwe paşin sekinîye dixaze li wî

xe. Ji ewî tirê ecinîye. înî xwe avît avê, kelb jî li pey wî.

Ewî bihîst wekî li pey wî yek sovayî dike, ji wî tirê

ew ecinîyê bi sturya daye pey wî, gelekî tirsya û an-

cax xwe gihand devê berê.

Gihîşt û nola meyta li erdê dirêj bû.

Robînzon tirsya, ji wî tirê înî mir, hemêz kir û

navê wî hilanî.

înî çevê xwe vekir û jêra gilî kir, wekî çewa ecinîkî

ew tirsand.

Robînzon got:

- Seva çi tu tirsyayî. Ew tiştê ku te dîtye ecinî

nîbûye, bizin bûye, welatê meda ji wana gelek hene.

- Min nizanbû, wekî bizin çi tevaye. Ji min tirê

ecinîye.

Wê çaxê kûçkê bi sovekarî xwe gîhand devê berê.

Robînzon ji înîra got, wekî li Evropayê, kêderê ku

merivê sipî dijîn, li wêderê kelib gelek hene.

Çaxê ku înî sêkin bû, Robînzon ji wîra got:

- Çewa duxwêne, merîyê hundur qê gemîyêda

xeniqîne. Em herin gemîyê, hûrmûrê hundurda be-

revkin bînin, yanê na wê xirab bive.

- Em herin.

- Em li qeyîka me rûnîn herin, - cavda înî.

Ew çûne wêderê, kêderê qeyîka wan bû, lê qeyîk

tunebû, pêlê berê lê xistibû, kişandibû hundurê berê.

înî girya, ji hêrsa porê xwe verût, destê xwe mizda.

Robînzonjêpirsî.

- înî tu çira digirî.

- Daha ez çewa negrîm, lê ezê bi çi herim cem

bavê xwe.

- Şerme, negirî, - got Robînzon.

- Pak, diha ez nagirîm.

- înî, were em çend kêrana girêdin, bikin çît, he-

rine gemîyê.

Ewana destpê kir çît hazirkirin. Wê rojê temam

xevitîn heta nîvê şevê.

Sivetirê li ser çîta xwe rûniştin û berbi gemîyê çûn.

Çaxê ku gihîştin, Robînzon dît wekî gemî sekinî-

ye cîkî cimcime, derxistina wê pir çetine, çima ku di

qûmêda runiştîye. înî ji tirsa nedxast here hundurê

gemîyê, ji wî tirê bizinê cardin lêxe, lê bizine mexel

bû û nikaribû ji cîyê xwe rave, çima ku ew sê roj bû,

wekî bizina feqîr tiştek nexaribû. Robînzon alif da

bizinê. Çaxê ku bizinê têr xar, di nava gemîyêda çin-

dik lîst.

Robînzon çû binhêre, çika çi di hundurê gemîyêda

heye. Ewî dît bi torpa ar, paksîmat û şerav dît, ge-

lek tiving, barûd, sîlehêd mayîn, balte, birek û kincê

xwekirinê, gava ku Robînzon evana gişk dîtin gelekî

şa bû. înî, lêdinhêrî û nizanibû ew çine û wê kêrî çi

bên. Berê ewlin wana hilanî boçkek barûd, sîleh, du

kurk, du şel, dû cot batînge, gelek kiras, çend balte,

du birek, kaxaz, qelem, kevirê heste, torbe, paksîmat

û bizin. Wana di gemîyêda firavîna xwe xar, Robîn-

zon kêr û çengel da înî, înî nizanbû çewa bike kêr û

çengelê. Robînzon şirovekir, wekî ew bona çine.

Paşê ew vegeryan adê. Robînzon kete ber telê dara

û kincê qumandara xakir, gava ku înî dît, nas nekir, ji

wî tirê meryê derekeye, Robînzon kinc dane wî jî, lê

înî nizanbû çewa xake, delingeke şal kire sere xwe û

milê xwe jî di delinga dinra kir, lingê xwe milê kiras-

ra kir, herneyîse serederî jê nekir, Robînzon komek

dayê, wekî înî kinca xwake. Çaxê ku kincê xwe xwa-

kir, çevê Robînzon nihêrî û da çirtika, quloz bû, şa

bû. Robînzon nîşanî înî da, wekî gerekê çewa bigre.

Wana darek birî û çend hacetê mayîn hazir kirin,

bona çîta xwe, wekî li rûyê berê rind sovayî bike.

Robînzon înî şande mixarê, wekî lama bidoşe, lê

ewî tiving dagirt. Gava ku înî vegerya Robînzon got:

- Lê binhêrê, înî, tu divînî, teyr difire, wê vê gave

bikeve erdê.

Robînzon nîşan girt û agir kir.

înî gelekî tirsya.

- Tu seva çi ditirsî înî, wekiland Robînzon. Û nîşan

da wekî seva çi tiving diteqe, tiving li cem wî dagirt,

textek danî û agir kir. Hindik dima înî bifirîya biketa.

Ewî got, wekî merivê sipî tiştê zef rind çêkirine.

Rojtira dinê ew dîsa çûne gemîyê. Torbe çewder hi-

lanîn, torpek ceh, noqit û dîsa boçkek barûd, yaşîkek

bizmar û bangira gemîyê. Evana gişk gîhandinê devê

berê.

Cara sisya ku çûn zêr û kevirê qîmetî hildan.

înî pirsî.

- Robînzon, zêra û kevirê qîmetî seva çi hiltînî?

Li ser vê adê ji me pêştir kes tune, ne bikirçî, ne jî

firotçî.

Robînzon caba wî da:

- Diqewume wextekê xweyê wan zêra û kevira li

me biqeside, ezê car din bidime wî û ewê gelekî şa

bive. Seva wê yekê jî ez hiltînim.

Vê carê ewî hilanî temamîya kaxazê nivîsî, mûm,

dîsa birek, balte û mer.

Gava ku gihîştine mixarê, Robînzon got:

- Were em ji kitan çadirê çêkin, yanê na baranê

bê û barûtê xirav bive.

înî zûtirekê hînî dirûtinê bû û ewana çadir dirû-

tin, hazir kirin. Robînzon bomb dagirt û berbi berê

agir kir, bomb gelekî dûr çû.

înî got:

- Wekî hezar- hezar merîyê beyanî wê ji vê yekê

bitirsin û birevin, wekî tu bombê wa agirî wan kî,

ewê texmîn kin, wekî Xwedê wanî Tûpane ew xezev

ser wanda şandye.

Êvarê Robînzon mûm vêxist û destpê kir ew ka-

gazê nivîsî xwend. Ewî tu tişt jê fem nekir, çima ku bi

zimanê îspanî hatibû nivîsarê û Robînzon ji zimanê

îspanî tiştek fem nedikir, tenê pê hesya, fem kir, wekî

wê gemyê 100 qûl, hêsîr hilgirtye, ku bive Asîyayê

bifroşe.

Robînzon ew zêr, kevrê qîmetî û kaxazê nivîsî hi-

lanî û got:

- Bira bimînin, dive ku xweyê wana bê dîtinê.

Ew şeş roj serhevda du çara, sê cara li gemyê ve-

digeryan, çi di hundrda hebû, rapêc kirin, anîn ada

berê. Herneyîse, şanzde care çûyîna wan temam bû.

Cara hivda gava ku ew dîsa li gemîyê vegeryan,

wextê vegerandinê bak rabû, çîta wan welgerand

nava berê, çi ser hebû tijî nava berê bû, Robînzon û

înî jî ketine avê.

înî zef baş sovayî dikir, lê Robînzon xwe bi tex-

tekî girt. Pêla texte welgerand û Robînzon dixeniqî,

îskeîsk pê ketibû. înî xwe niqoyî bin avê kir, bi pişta

Robînzon girt bi zorekê du bela derxist lêva berê.

Robînzon notila meyta bê deng û hiş li erdê dirêj

bû. Robînzon qedera sihetekê usa erdê ma. înî gelekî

tirsya, paşê Robînzon çevê xwe vekir û ser xweda hat.

10.

Robînzon ji şerava ku ji gemyê anîbû xwexar, rind

raza û ser xweda hat, qenc bû.

Sivetirê çû devê berê dît gemî tune. Bobelîskhûrxaş

kiribû.

Ew duşurmîş dibû wekî çewa bikin wan hûr-mû-

ra bînin mala xwe.

Robînzon got:

- Em usa bikin, wekî tu sivê van kel-melê me bê

xof bikî, yanê na, mervê beyanî, wê bên û talan kin.

Ewana j i gemîyê şeş topê sivik anîbûn, ewher şeş top

jî dagirtin, berê lûlê wan dane berê, fitîl jî danîn nêzîkî

wan, wekî gava ku beyanî bên, ew karibin agir kin.

Paşê wana hûr-mûrê dinê ji devê berê guhastin

hundurê mixarê. Kelb û lama jî komek didan wan.

Wana ji textê ku gemîyê anîbûn ji xwera malikeke

sivik çêkirin, pencerê wê jî bi şûşê ku ji gemîyê anîbûn

çêkirin, tundrûst kirin. Robînzon ji înîêra got:

- Were em dergê dar û pira ji cîleq çêkin.

Wana dergê dar û pira cîleq çêkirin. Du topê xwe

dane ber dêrî û her kêlekeke derbazê jî du top, du top

danîn, qewîn kirin.

Paşê wana birincê hindî çinî, yê ku li cem wan tijî

bû. Dewsa desa Robînzon şûrekî kevn dixevitand.

Wana sêvê binerd jî berev kirin. Dest bi kutana bi-

rincê hindî kirin, çaxê ku kutan şêxc kirin, dest bi

hêranê kirin bi wî destarî, yê ku ji gemîyê anîbûn.

Wana nan pet ji birincê miqîmî jî û ji birincê hindî

jî. Birincê miqîmî ji yê hindî baştir bû, loma jî Ro-

bînzon înîra got:

- Were em vî birincê miqîm biçînîn, ew ji birincê

hindî baştir, hinî bi tem, hinî bi akile.

Wana birinc çand, yê ku salê du cara meriv kari-

bû biçanda û biçinîya

Robînzon ji înîra got:

- Were em hedadxanê çêkin, xwera bizmara û

kêra çêkin.

Wedê barana dest pê bû, Robînzon ser serê heda-

dxanê bi texta girt. Wana xeleq çêkirin, bona gîsin û tir-

mixa. Çaxê ku baran sekinîn, wana lama girêdan, cotê

xwe avîtin pey, dest bi çandina acar, ceh û noqita kirin.

Qedera nîv salê jî wana wa jî.

Sivekê Robînzon înî şande devê berê, wekî guh-

mesîya berev ke, lê ew malda ma, bona teze kirina

firnê, gav ku nihêrî çi bivîne, înî wê bînçikî direve

berbi wî. Gava ku nêzîk bû ancax wekiland:

- Hatin, ew hatin.

- Kî hat? - Jê pirsî Robînzon.

Robînzon bilindî serê çîyê bû, çi bivîne, şeş qeyîkê

mervê beyanîya li devê berê sekinîne.

Ew ji çîyê peya bû got:

- De înî topê û tivingê hilîne, em herin wêderê

hela zûye. Wana hilanîn û şeş tivingê xwe jî dagirtin

û wî alîyê dinra çûn, usa wekî mervê beyanî wana

nevînin.

Robînzon got:

- înî, here bivîne ew çi dikin.

înî bi teletel nêzîkî wana bû, her tişt dît û vegerya

cem Robînzon jêra got:

- Beyanîya agir dadaye u li dorê rûniştine, li ser

êgir merya dipêjin. Merîkî bi rûyî sipî jî nav wanda-

ne, dest û pê wî girêdayî danîne. Em herin zûtirkê.

Li devê berê mêşekî sivik hebû, wana xwe nava wî

mêşeyîra gîhand, xwenêzîkî beyanyara kir. Beyanya

ew nedîtin.

Robînzon berê lûla topê usa rast kir, wekî ser serê

beyanîyara here û agir kir. Beyanî berê tirsîyan, vî alî,

wî alî revîn, paşê li dora xwe nihêrîn ku kes tune, ji

wana tirê birûsk bû û carke din dora agrê xwe rûniş-

tin, govend girtin û reqisîn.

Robînzon gote înî, wekî agir ke.

Herda jî bi hevra agir kirin. Sê merî kuştin, pênc

jî birîndar kirin, car din jî agir kirin, dîsa sê merî

kuştin û berbi wan banzdan. înî kire şer, lê Robînzon

xwe gîhand wî merîyê dest pê girêdayî, dest pîyê wî

vekir, berê ewlin bi zimanê almanî jê pirsî, paşê bi

zimanê înglîsî:

- Tu kîyî?

Ewî cav da:

- Ez îspanîme.

Robînzon şerav da wî, paşê şûr û rîvol dayê. îs-

panî kire şer bi beyanyara û geleka kuştin. Du mervê

beyanî hucumî wî kirin, ew bû, hindik mabû ew bi-

kuştana. Robînzon yek ji wana kuşt, yê din serê wî bi

şûr hjlqetand.

Gava ku beyanîya dît gelek meryê wan hatine

kuştin, herçê mayî li qeyîkê xwe rûniştin û revîn.

înî û îspanî dixastin pey wan herin, lê Robînzon

got:

- Bese, bêy wê yekê jî me geleka kuştin.

Gerek em wan ji bukujin, yanê na, ewê herin ge-

lek mervê beyanî bînin wê me bukujin, buxun.

- Tu seva çi ditirsî, top û tivingê me hene, lê yê

wan tunene, bira herin. - Cav da Robînzon.

Robînzon çû binhêre li wê qeyîkê ya ku beyanîya

hiştibûn û revîbûn. Di hundurê qeyîkêda merivekî

beyanî kal dest û pê girêdabûn, di hundurê qeyîkêda

dirêj kiribûn. Robînzon gazî înî kir, wekî bê bi zi-

manê wan pêra xeberde. Gava ku înî beyanî dît he-

mêz kir û hema hundirê qeyîkêda reqisî. Robînzon

jê pirsî wekî seva çi ewqas şa bû.

- Eva bavê mine.

- Cav da înî.

Robînzon şerav da înî, wekî înî bi wê mizde wan

derê bavê xwe, cîyê ku ji grêdanê werimîbûn.

Robînzon got:

- Nan bide bavê xwe.

- Min bi hemeqî herça nanê anîbû, tenê temam

xar, - cab da înî. înî ji qeyîkê banzda çû mal, nan û

penêr anî da bavê xwe û îspanyayî.

Paşê înî îspanayî qeyîkêda da rûniştandinê, lê

Robînzon top û tiving, tîr, kevan û rim birine qeyîka

dinê, û paşê gişk bi hevra çûne mixarê.

Gava ku beyanîyê kal, îspanyayî anîne mixarê, nan

û xarin danê, wana nanê xwe xar û serê xwe danîn

razan.

Gava ku ji xewê rabûn, Robînzon ji îspanyayî pirsî:

- Tu çewa ketî destê meryê beyanî.

- Gemya me hebû, em diçûne Asîyayê, wekî hêsîra

bifroşin, ji wana bîst merî rêva mirin, man tenê hîjde

merî.

Rêva bobelîsk rabû, şev gemîya me avîte cîkî lîl,

gemî di lîlêda rûnişt:

Me top agir kirin, lê ji tu kesî îmdad nestend.

Hêsîrê bi mera tivingê me ji me standin, usa jî te-

mamya qeyîkê ji destê me girtin, hela dixastin em di

gemîyêda bihîştana, lê me gelekî tewaqe kir, bi zore-

ke dubela em hilanîn bi xwera birin.

Berbanga sivê em gihîştine adeke berê.

Li wêderê mervê beyanî dijîtin. Gava ku wana em

dîtin gelekî şa bûn, bi mesîya û xarnê em têr kirin.

Em nîv sal li cem wan man. Carekê beyanî ji çîyê

mayîn hatin ser wan şer. Ji me jî gelek hatine kuştinê,

em sisê jî hêsîr hildan.

Ez, bavê înî û merîkî dinê beyanî, yê ku şerjê ki-

rin li vê ada we, kirine kibab xarin, wê em jî bikirana

wê rojê, wekî hûn mera neghîştana.

Robînzon got:

- Em herin, ezê tişta nîşanî we dim.

Robînzon nîşan da ew çi anîbûn ji hundurê gemîyê.

îspanyayî got:

- Ew eşîya temam gemîya meda bûn. Zêrê tuca-

rekî bûn, lê kevrê qîmetî yê qumandarekî bûn, ew

rêva mir. Ewî wextê mirina xwe temîn kir, wekî wan

kevra bivine Anglyayê bidine kulfeta wî.

Robînzon got:

- Ez wan pera û kevrê qîmetî nola ronaya çevê

xwe xay dikim, wekî mecal bikeve bi yekîra ezê wana

bişînim Anglyayê.

Rojtira dinê wana mervê kuştî kirin çel.

Navê bavê înî Robînzon danî Pêncşem.

Gava ku cinyazê kuştya temam kirine çel, Robîn-

zon îspanyayîra got:

- Here wêderê, kêderê ku welatlîyê te lê dijîn,

wana hilîne bîne vira.

Seva wana eva dera zef baş dibe.

- Baş lê ezê tenê çewa herim?

- Pêncşem jî xwera bive.

- Çi heye, em sivê herin.

- Na xêr, sivê neçin. Berê ewlin lazime xwelî bê

şovkirinê, nan bê çandinê, çaxê ku welatlîyê te hatin

bê nan nemînin, - cav da Robînzon.Wana destpê kir,

şov kirin û çandin. Du hevtîya şûnda wana temam

rakir û çand.

Ji çandinê kuta bûn, dest bi dîtina tivdarekê rê

kirin.

Robînzon kaxazekî wa nvîsî: "Kî bê ada min, cem

min bijî, gerek guhdarya min bike û bixebite usa,

çewa ez hukum dikim, gerek biqedîne her hukumê

min, wekî neqedîne û nexebite ezê ji adê derxim".

îspanyayî û Pêncşem tivdarek dîtin li qeyîkê rû-

niştin û çûn.

Ji çûyîna bavê şûnda înî gelekî melûl bû.

Robînzon jê pirsî:

- Tu seva çî melûlî înî, em herin nêçîrê.

Ew çûne nêçîrê û şkevtek dîtin.

Robînzon ji înîra got:

- Bikeve hundur binhêre, ew çi şkevte.

înî dixwest biketa hundur, ew bû serê xwe kire

hundur, bû qîrînawî şûnda vegerya. Robînzon jê pirsî.

- Tu seba çi tirsyayî?

- Ax Robînzon li wêderê ecinî rûniştye, her çe-

vekî wî weke tasekêne, devê wî ewqas mezine, min û

te kare carekê dabelîne.

- Here malê fenerê bîne.

Gava ku înî fener anî, ji Robînzon tewaqe kir

wekî nekeve hundur, ewî got:

- Çi heye, ezê herim hundur.Tû çira ditirsî?

Robînzon çû hundurê şkevtê, dît wekî ji wî mes-

tir bizineke pîre mexel hatye û nikare ji çî rabe. Ro-

bînzon li şkevtê nihêrî, înî jî diha netirsya. Gava ku

şkevtê nihêrîn, Robînzon ji înîra got:

- Were em bizinê bajon.

Ew bizinê derxistin, dîtin wekî bizin gever bûye.

Wana kaş kir, bizin ji şkevtê derxist, wêda dûr kirine çel.

Heyşt roj pey çûyîna îspanyayî û bavê înîra şûn-

da, înî bezî hat cem Robînzon got:

- Em hilkişin serê çîyê, bavê min tê.

Robînzon hilkişya serê çîyê, dît ku qeyîke mezin,

hundurê wêda gelek meriv hene. Ewî got:

- Ji me nînin, ew înglîs xwenê dikin. Kî zane, dive

qaçax bin, em herin ji çîyayê din lê binhêrin.

Ew hilkişyan serê çîyayê din, dîtin wekî gemîke

sivik devê adê sekinîye.

înî got:

- Em herin xwe nava mêşeda veşêrin, binhêrin

çika çi dikin.

- Em herin, - cav da Robînzon.

Ji çîyê peya bûn, xwe dane ber teldê dara. Gemî li

devê berê sekinîbû.

Ji hundurê gemîyê derketin 1 1 merî, yê ku kaş di-

kirin, sê merîyê grêdayî.

Merivekî bejnbilind wanara got:

- Emê we bukujin.

- Me nekuje, bihêle em ada vê berê bijîn, vêderê

tu kes najî û emê ji birçîna bimirin, - wan reca kir.

- Pak, emê binhêrin, - cav da merîyê bejn bilind

Gava ku Robînzon eva xeberana bihîstin, înîra got:

- Zû here tivinga, rîvola, barûtê û fişeka bîne.

înî anî û wana sîleh dagirtin.

Hersê dîl rûnishtin, hinek çûne adê bigerin, çend

merîya jî serê xwe danî razan.

Robînzon nêzîkî dîla bû, ew berê tirsyan, Robîn-

zon got:

- Netirsin, bêjin çika hûn kîne? - Ji wana yekî cav da:

- Ez gemîvanê gemîyême, lê evana komekdarê

minin. Matrosa nexast gudarîya me bikirana û dixas-

tin em bikuştana.

- Ezê we xilaskim ji mirinê, tenê hûn sond buxun,

wekî min bivin Anglyayê, - wekiland Robînzon.

Ewana sond xarin, ad kirin.

Robînzon got:

- Matros razane, em wana grêdin.

Ew hêdî-hêdî nêzîkî matrosa bûn û hişk dest-pê

wana girêdan.

Ji wana duda banzdan ser xwe, şûrê xwe kişandin.

- Hûn navînin, wekî dest û pê hevalê we girêdayî-

ne, - wekiland meznê gemîyê.

Gava ku wana dît, dest û pê hevalê wan girêdayî-

ne, wana xwe avîte ser dest û pîya, wekî bibaxşînin.

Destê wan jî girêdan.

Robînzon înîra got:

- Em vana bivin wê şkevtê kêderê me bizin dît.

Ew gişk birin kirin hundurê şkevtê û kevirekî me-

zin dane ber devê şkevtê.

Qeyîka ku ji gemîyê peya kiribûn wan qaçaxa û ha-

tibûne adê, Robînzon û hevalê xweva ew qeyîk derxis-

tin lap perê berê, binê wê qul kirin, wekî gava ku merî

ji gemîya mezin bên, nikaribin wê qeyîkê bixevitînin.

Ji gemîya top agir kirin, wekî ew matirosê ku ha-

tibûn adê vegerin.

Paşê qeyîkeke din ji gemîyê peya kirin, qeyîk hat

devê adê sekinî, ji hundurê qeyîkê matros peya bûn,

wana nav bi nav gazî wan hevalê xwe kirin, yê ku

hatibûn adê. Lê tu kes tunebû, nehatin û wana dixast

careke din şûnda vegerin gemîyê.

Robînzon înîra got:

- Here nava mêşe û cava gazîkirina wan bide,

wana tirê hevalê wanin, wê pey dengê te bên.

înî usa jî kir. Wana du merî ber qeyîkê hiştin û yê

din ber bi mêşê banzdan.

Robînzon, gemîvan û herdu komekdarê wîva,

nêzîkî herdu nobedara bûn, nobedar girtin dest û pê

wan girêdan, qeyîka paşin jî veşartin di nava belgada.

Gava ku matros temam berevî ser hev bûn, dîtin

qeyîka wan tune, gelekî tirsyan. Hema wê çaxê Ro-

bînzon komekdarê gemîvan şande cem wana got:

- Padşê vê adê em gişk dîl girtine, hun jî herin

cem wî yanê na wê sed neferî bişînin, bên we gişka

bikujin.

- Lê wekî em bêne rayê wê me bukuje? - Pirsî

yekî ji wana.

Gemîvan di nava dirrîyara deng wan kir.

- Tomas Şimît, tu min nas dikî. Ez jî wera divêjim

werin rayê, kesî nakujin, tenê wê Atîkînsî we bikujin.

Atîkîns ew merîyê bejn bilind bû, yê ku dixast ge-

mîvanbikuje.

Gişka jî bi hevra wekiland.

- Pak, em têne rayê.

Destê gişka dane girêdanê.

Gemîvan çend matros baxşandin, ew gelekî şa bûn.

Gemîvan got:

- Em sivê herin gemîyê ji dest wan matrosa bigrin

yê ku dew û doz pêjda anîn. Hûn gerek komekê bi-

dine min, yanê na, ewê wan hevalê we li adê bikujin.

- Pak, - wekilandin wana, - emê komekê bidine

te, lê tu gerek me gişka bibaxşînî.

Robînzon gemîvanara got:

- Here gemyê zevt bike, gava ku te zevt kir, topê

agirke.

- Pak, - cav da gemîvan.

Ew bi çend matrosava, tevayî çûne gemîyê.

Gelek wext deng û his tunebû, şevereş bû, Robîn-

zon tirsya, wekî gemîvan kuştin.

Nişkêva ji gemîyê top agir kirin. Robînzon gelekî

şa bû, wekî gemîvan gemî hilanîye dest xwe û zûtirkê

Robînzon bighîje mala xwe Evropayê.

Wê şevê heta sivê ew li serê çîyê sekinîbû berê din-

hêrî, wekî gemîyê bivîne. Gava ku sive ron bû, Robîn-

zon bala xwe dayê, dît ku gemî tune, ewî înîra got:

- Gemîvan em xapandin û çû. Niha ew matrosê

şkevtêda wê bên me bukujin.

- Soz tune, - cav da înî.

Nişkêva gemîvan û matrosava wêda derketin. Ro-

bînzon gelekî şa bû û got:

- Gemîvan min tirê te em xapandin. Gemî

kêderêye?

- Min gemî wî alî adê cî kir, wêderê ba nerm bû,

- cav da gemîvan.

- Vê gavê em herin teştê buxun, - got Robînzon.

Wextê teştê Robînzon ji gemîvanra gilî kir, wekî çewa

ketye ada vê berê û çewa jîye tenê bîst sala.

Gemîvan gelekî ecêvmayî ma û pirsî.

- Robînzon, tê çiçax rêkevî?

- Çiçax îspanyayî û Pêncşem bên, wê çaxê emê bi

rê kevin.

- Lê em Atkins û matrosê dinê çewa bikin? - Jê

pirsî gemîvan.

- Wana bibaxşîn û bira li ser vê adê bijîn.

- Pak, - gemîvan begemî da gilîyê Robînzon. înî

ji matrosara got, wekî wan nakujin, ew gelekî şa bûn.

Robînzon ji wanra got:

- Ezê heywanetê xwe, çek-sîleha, herneyîsî, her

tişt bidim we, tenê merîne temiz bin.

Matros cav da:

- Baş, emê usa jî bivin.

Hema wê wextê înî bezî hat cem Robînzon û jêra

got, wekî îspanyayî û bavê wî hatin.

Robînzon çû dî, wekî Pêncşem du mervê îspan-

yayî teze, îspanyayî û du jinê beyanîya.

- Evna jinana çira hatine vira? Robînzon pirsî.

- Welatlîyê min li welatê beyanya zewicîne, ewa-

na jinê wanin. Ew dixazin vê adê bijîn pak bimînin.

Robînzon tivdarekê rêketinê kir. Ewî hilanî ew

kincê ku ewî ji postê lama dirûtibû, ew baltê kevirî

ku ewî çê kiribû, zêr, kevirê qîmetî û ew şelê zêrê ku

ewî dîvû, qeyîkêda cî kir. Paşê firavîn xwarin Robîn-

zon hilanî du lama, bilbilê xwe, kûçik û înî û Pênc-

şemra qeyîkê rûnişt, çûne gemîyê.

Li ser ada berê man şeş înglîs û du îspanyayî bi

jinê xweva.

Rêwîtîya wan serbest bû. Di nava mehekêda ew

gihîştine bajarê îspanyayê Kadîksê.

Li vêderê Robînzon xweyê zêra gerya dît, zêrê wî

tesmîl kirinê.

- Min temam salekê zêrê te xwey kirye.

- Te ez ji qezîyayê xilas kirim, cav da xweyê zêra,

pêş deynava wê min bigirta. Nîvê zêra hilîne xwera.

- Zêrê te lazimî min nînin, zêrê min hene, weki-

land Robînzon.

Ji bajarê Kadîksê ew çûne Anglyayê, bajarê Por-

tismûtê. Rêva Pêncşem mir û înî gelekî girya. Lama

jî gever bûn.

Çaxê ku gihîştine bajarê Portsmûtê, Robînzon

gerya dît jina xweyî kevrê qîmetî, ew gelekî kesîb

bûbû, Robînzon kevir danê. Ew gelekî razî bû, wekî

ji wî halê hêsîrîyê derket.

Ji Portsmûtê Robînzon gemî kirê kir û berê xwe

da bajarê Hambûrgê.

Rêwîtîya wî zef baş bû, lê gava ku nêzîkî Hambûr-

gê bûn, bobelîsk rabû, gemî xarî bin berê bû, meryê

gemyêda bi qeyîka xwe gîhandine Hambûrgê, hûr-

mûrê wan temam ketine avê zêrê Robînzon jî kete

avê, tenê kûçkê wî bi sovekarî derket reşayê.

Gava ku Robînzon înîra tevayî gihîşte Hambûrgê,

çû cem bavê xwe.

Bavê berê ewulin ew nas nekir, ew diha kal bûbû,

çevê wî pak nediqeşirand û çaxê ku nas kir, girya.

Robînzon jî girya û pirsî:

- Bavo, lê kanê dya min?

- Ew mir, gelekî dixast tu bidîtay, - cav da bavê.

Ezî hemeq bûm, wekî min da serê rîya, - cav da

Robînzon.

Ewî bavêra gilî kir, wekî çewa ketye ada berekê û

çewa temam bîst sala wêderê jîye.

Bav gelekî ecêvmayî ma.

Robînzon bû xerad û bi înîra tevayî dixevitîn.

Hertim şuxulê wan hebû, çima ku ew baş dixebitin.

